ՀԻՄՆԱՎՈՐՈՒՄ
<<Հայաստանի Հանրապետության կառավարության 2009 թվականի ապրիլի 2-ի 
N 329-Ն որոշման մեջ լրացում կատարելու մասին>> ՀՀ կառավարության որոշման նախագծի ընդունման
  1.
Անհրաժեշտությունը
Նախագծի ընդունումը պայմանավորված է ՀՀ կառավարության 29 դեկտեմբերի 2016 թվականի N 1397-Ն որոշմամբ ՀՀ Սյունիքի մարզպետարանի աշխատակազմի կառուցվածքում կատարված փոփոխությունների համատեքստում ՀՀ կառավարության 2009 թվականի ապրիլի 2-ի <<Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին>> N 329-Ն որոշման 6-րդ կետի 1-ին, 2-րդ և 3-րդ ենթակետերում առկա անհամապատասխանությունը վերացնելու անհրաժեշտությամբ

2. Ընթացիկ իրավիճակը և խնդիրները
ՀՀ կառավարության 2016 թվականի դեկտեմբերի 29-ի N 1397-Ն որոշման 1-ին կետի 3-րդ ենթակետի <<ա>> պարբերությամբ աշխատակազմի ընտանիքի, կանանց և երեխաների իրավունքների պաշտպանության բաժինը միացման ձևով վերակազմակերպվել է առողջապահության և սոցիալական ապահովության վարչության հետ, <<բ>> պարբերությամբ հողաշինության և հողօգտագործման բաժին-մարզային հողային պետական տեսչությունը միացման ձևով վերակազմակերպվել է աշխատակազմի քաղաքաշինության վարչության հետ՝ դառնալով այդ վարչությունների ներքին կառուցվածքում գործող 3-րդ բաժինները, իսկ <<դ>> պարբերությամբ աշխատակազմի  ֆինանսական և սոցիալ-տնտեսական զարգացման վարչությունը վերանվանել ֆինանսների և գնումների գործընթացների վարչության: 
ՀՀ կառավարության 2009 թվականի ապրիլի 2-ի N 329-Ն որոշման 6-րդ կետի 2-րդ ենթակետով սահմանվել է, որ  ֆինանսական և սոցիալ-տնտեսական զարգացման վարչությունները պետք է ունենան հաշվապահական հաշվառման և ֆինանսատնտեսագիտական բաժիններ, առողջապահության և սոցիալական ապահովության վարչությունները պետք է ունենան առողջապահության և սոցիալական ապահովության բաժիններ, իսկ քաղաքաշինության վարչությունները պետք է ունենան ճարտարապետաշինարարական, բնակարանային և ենթակառուցվածքների գործունեության ու տրանսպորտի և ճանապարհաշինության բաժիններ.

 Խնդիր է առաջացել շտկելու ՀՀ կառավարության վերը նշված երկու որոշումների միջև առկա անհամապատասխանությունները:

Ներկայացված որոշման նախագծի ընդունումից հետո, պատեհ պահի, կքննարկվի ՀՀ մյուս մարզպետարանների աշխատակազմերի կառուցվածների փոփոխությունների հարցը:

3 .Տվյալ բնագավառում իրականացվող քաղաքականությունը

Ներկայացված որոշման նախագիծը տվյալ բնագավառում իրականացվող քաղաքականության փոփոխություն չի նախատեսում:
  
4.  Կարգավորման նպատակը և բնույթը
Հաշվի առնելով այն հանգամանքը, որ ՀՀ Սյունիքի մարզպետարանի աշխատակազմի կառուցվածքում կատարված փոփոխություններով պայմանավորված՝ ՀՀ մյուս մարզպետարանների աշխատակազմերի կառուցվածքներում համապատասխան փոփոխություններ կատարելու խնդիր ներկայումս դրված չէ, ուստի առաջարկում ենք ՀՀ կառավարության վերը նշված որոշումների միջև անհամապատասխանությունը շտկել ՀՀ կառավարության 2009 թվականի ապրիլի 2-ի N 329-Ն որոշման մեջ համապատասխան լրացումներ կատարելու միջոցով:
5. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և զարգացման նախարարության աշխատակազմում։

 6.
Ակնկալվող արդյունքը
Նախագծի ընդունմամբ կվերանա ՀՀ կառավարության վերը նշված որոշումների միջև առկա անհամապատասխանությունը:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:
